
PurePower Graubünden è pura energia. La natira la creescha adina puspè da nov e senza restanzas ed ella deriva
exclusivamain dad implants electrics ch’èn certifitgads da Naturemade Star. Quels implants produceschan electri-
citad da qualitad maximala da funtaunas d’energia regenerablas sco l’aua, il sulegl, il vent e la biomassa. Cun
PurePower Graubünden demussais Vus ina conduita ecologica, promovais funtaunas d’energia regenerablas en la
regiun e finanziais entras il fond ecologic la revitalisaziun dad auas ch’èn impurtantas per ils peschs e lur frega.

Il Lago Bianco sin il Pass dal Bernina.

Nus lavurain ensemen cun la natira per che Voss accus sajan adina plains.

Enragischada en il Grischun – da chasa en l’Europa.

www.REpower.com

reclama

Digl bagn per selvaschigna e nateira
■ (cp) Da curt on 45 catscheders e
candidats dallas dus secziuns Curver
e Surses gia lour de da tgira. Sen ter-
ritori communal da Tinizong a Tuleidas
e Tga Sot è nia fatg buna lavour. Ossa
dus onns fon las dus secziuns en de da
tgira communabel. Responsabels per
chel de èn stos igls dus schefs da tgira dal-
las secziuns Othmar Capeder e Gaudenz
Carisch.

Ena gruppa è stada a Tga Sot ed ò ru-
magea igl gôt da laresch da roma e tga-
gliom. Igl gôt era igls davos onns per
gronda part carschia aint. La gruppa
digl revier forestal Tinizong veva gio
presto lavour preliminara e taro plantas,
uscheia tgi catscheders e candidats on
angal gia da metter d’en mang la lenna
sen ena ploma. Ossa ègl do gleisch aint
igl gôt ed i pò crescher erva e chegl è ena
pussebladad da pascular er per la selva-
schigna.

Per la diversitad
Atgnamaintg la madema lavour ò la sa-
gonda gruppa fatg a Tuleidas. Pero betg
ainten la sumbreiva digls lareschs. Cò
sa catta pastgira maira. Essend tgi chel-
la vign betg pasculada ple perda ella la
sia diversitad ainten la sumbreiva da
plantas e tgaglias. Cun instrucziun da
Regula Ott digl Parc Ela e digl selvicul-
tour da revier on igls catscheders e can-
didats allontano las plantas e tgaglias
taradas e depono ella sen en munt. Betg
angal per far liber la pastgira, mabagn
er per stgaffeir en spazi da veiver e
schurmetg per numerous animals scu
utschels, reptils, baus ed oters insects.
Ena part da chella pastgira maira sur
Tinizong vign igl mument pasculada
da nursas. Ena razza speziala, las
«Heidschnucken». Chellas maglian
l’erva da maniera selectiva, dantant
l’antiera surfatscha da radagn.

Regula Ott ò er infurmo igls pre-
schaints dalla biodiversitad da flora e
fauna ainten chella part digl Parc Ela.
Ossa vign a crescher siva erva frestga e
chegl èn er lis da pascular per la selvaschi-
gna. Ossa so chest toc pastgira er neir
saea cun la maschina. Cotras ins less con-
tanscher tgi crescha betg aint puspe e
l’erva seia frestga. La selvaschigna duess
uscheia star cò a pascular e betg pi bass
dasperas la veia cantunala, noua tgi igl
prievel è permanent.

Siva la lavour digl plaz è neida la part
ampernevla. Las donnas digls catsche-
ders vevan paragea igl giantar. Betg an-
gal igl damagler è sto fitg variont, ma-
bagn er igl dabever, graztga ad ena degu-
staziun da vegn procurada da Dolfi Pol-
tera cun la firma Zafferana AG. Uscheia
èn divers rastos anfignen aint per la notg
ed on filosofo sur dalla tgatscha, Dia ed
igl mond.

Dar gleisch e rumager pastgiras carscheidas aint promova la diversitad da flora e
fauna. PDS

■ NORDIC WALKING

Gudagnea
per la 5. geda

Per la cursa da Lai sen igl Corn Co-
tschen da dumengia passada davigl
cun Arno Baselgia angal en favorit. Igl
tratg dad 11,5 km cun ena differenza
d’otezza da passa 1400 m canoscha igl
polisportist da Lantsch quasi scu las
sias atgnas cassatgas. Quatter gedas è
Arno Baselgia gio sto igl pi spert da Lai
sen igl Corn Cotschen e per el davigl
navot oter tgi da puspe gudagner la
cursa. Chest onn ò el betg gia schi dis-
furtegna scu tar la sia victorgia digl
2008. Lò veva el rot en bastung e co-
tras duvro blera forza per igls davos 6
km spundeivs da Scharmoin anfignen
all’arrivada. Dumengia passada ò el
persiva gia cun Charly Doll ena ferma
concurrenza. Prest anfignen sensom è
igl currieder dalla Germania sto sen
igls caltgogns ad Arno Baselgia. Char-
ly Doll ò per exaimpel gio gudagnea igl
«Swiss Alpine maraton» ed è en currie-
der cun en bung palmares.

Igl davos km ò igl currieder tudestg
pers la cursa ed alla fegn finala gia 18
secundas pi dei tgi Arno Baselgia. Igl
currieder da Lantsch è sto cun 93 mi-
nutas dus minutas pi spert tgi igl
2008. Mantganto igl podest per angal
radond dus minutas (5. post) ò Stefan
Durisch da Razegn/Casti. Tuttegna è el
sto tschintg minutas pi spert tgi igl
2008 noua tgi el veva contanschia igl
10. post.

Rangaziun
(cursa da nordic walking da Lai sen igl Corn Co-
tschen, 11,5 km, 300 participants)
1. Arno Baselgia, Lantsch, 1.33.38, 2. Charly Doll,
Hinterzarten D, 1.33.57, 3. Michael Epp, Altshau-
sen D, 1.38.27, 4. Philipp Bart, Lucerna, 1.38.56, 5.
Stefan Durisch, Razegn/Casti, 1.40.59, 7. Maurin
Malär, Valbella, 1.43.56, 10. Ursin Fravi, Lantsch,
1.46.06, 11. Walter Simeon, Tavo/Lantsch, 1.47.45,
12. Leo Baselgia, Lantsch, 1.47.47.

Insla da scazis
Flex

■ (cp) Igl museum dalla nateira por-
scha an collaboraziun cun la fundaziun
«Insla da scazis Alp Flex» ena guida
cugl tema plantas, animals e carstgangs
sen Flex. Er digls pi novs projects da
perscrutaziun vign discurria. L’excur-
siun magna a pe sur Flex seadaint igl
scalem alpin, la regiun sur igl cunfegn
digl gôt.

L’excursiun antscheva sonda, igls 4 da
fanadour 2009 allas 14.00 tigl restorant
Piz Platta e cozza anfignen ca. allas
18.00. L’excursiun ò li da tott’ora.

Ulteriouras infurmaziuns ed annunztgas:
Museum gischun per la nateira 081 257 28 41


